
«Mia sora Clara e
las mieurs alvas»
Chattà.ch preschenta oz ina seria da
cudeschs d’uffants cun letras grondas
per leger e preleger. 19

Ils Alcadians,
in pievel che ha survivì
Ils Alcadians èn in pievel da lungatg
franzos che viva en il Canada atlan-
tic dapi il 17avel tschientaner. 21

Sbagl d’investiders:
part 38

Tenor il titular dal premi
Nobel Daniel Kahne-
man n’emprendan
investiders tendenzial-
main betg da lur sbagls.
Cun pitschens inputs
vulain nus midar quai.
Oz: nauschas novas.

Per il solit ponderesch’ins bain
avant che sa decider da far in’
investiziun. Ins sa lascha cusse-
gliar, examinescha resultats
d’interpresas u consultescha
parairis d’analists. Uschespert
ch’è prendida ina decisiun na sa
fid’ins betg simplamain da
l’interpresa, mabain l’observa
attentamain.

En quel mument n’èn ins però
betg pli objectiv. La percepziun
è turblada. Gist sch’ins spetga
bler dad in titel, vegnan nau-
schas novas valitadas sco pli
impurtantas che bunas. Sch’ils
investiders n’èn betg conscients
da lur percepziun turblada,
stiman els memia aut ils ristgs e
vendan memia baud. Nauschas
novas na datti numnadamain
mai memia paucas, gist durant
temps da crisas (finanzialas).

Voss cussegliader d'investiziun
da la banca Raiffeisen As infur-
mescha gugent persunalmain.

www.raiffeisen.ch

Aspirar
mo a mesas?

DA CLAUDIA CADRUVI / ANR

I ls Verds pretendan in sez
en il cussegl federal, la pps

fa valair ch’ella haja sco pli
gronda partida il dretg sin in
segund sez e la pcd dat era
d’entellir ch’ella avess mus-
tgas. Tschintg partidas aspire-
schan pia sin dus sezs va-
cants. Ma nua èn ils candi-
dats per las elecziuns dals 22
da settember?

S ulet la ps e la pld – ellas
vulan per tut pretsch sal-

var lur sezs – han fin uss
candidatas e candidats per-
svadents. Las duas partidas
preparan la glieud la pli qua-
lifitgada per il cumbat.

I ls Verds perencunter pro-
ponan candidats ord la se-

gunda ritscha. Ils protagonists
principals, sco il president
Ueli Leuenberger u cusseglier
guvernativ Bernhard Pulver
da Berna, na sa mettan betg
a disposiziun. Tar la pps sa
porscha fin uss il medem ma-
letg. Il schef da fracziun Cas-
par Baader n’ha naginas
quaidas da s’unfrir sco Win-
kelried.

E la pcd? Lezza aveva
l’onn passà persvadì

cun la ferma candidatura
dad Urs Schwaller per in sez
en la regenza. Ina gronda
part dal pievel svizzer aveva
tegnì ad el ils polischs, ma i
n’ha la finala betg tanschì.
In segund candidat dal for-
mat Schwaller n’è oz betg en
vista.

P ertge fan la pcd, la pps
ed ils verds lura in tal

teater? Pertge fan las trais
partidas finta da vulair in
sez senza preschentar candi-
dats valabels? Ina resposta
pussaivla: Tuttas partidas vu-
lan profitar dal spectachel e
n’èn betg prontas da surla-
schar la publicitad a la ps ed
a la pld che han schanzas
realas.

I na autra resposta pussai-
vla: Forsa spetgan era las

partidas cun paucas schanzas
ch’i sa repetia ina surpraisa
sco tar l’elecziun dad Eveline
Widmer-Schlumpf en il cus-
segl federal. Ma talas mira-
clas na madiran betg en la
glisch dal clerdi e dals re-
flecturs medials.

Diesch candidats uffizials
Elecziun dals 22 da settember

DA CLAUDIA CADRUVI / ANR

■ Diesch candidats vulan fin uss
daventar cussegliera u cusse-
glier federal. Oz vul Peter Mala-
ma (pld/BS) dar enconuschent,
sch’el candidescha. Cun el fissi
indesch. Ier han las duas politicras
da Son Gagl, Hildegard Fässler (ps)
e Karin Keller-Suter (pld), fatg pa-
lais ch’ellas vulan ir ils 22 da set-
tember en il cumbat electoral. La
pld ha cunquai gia quatter persu-
nas che aspireschan sin il sez da
Hans-Rudolf Merz. Sper Keller-Su-
ter èn quai Johann Schneider-Am-
mann (BE), Ruedi Noser (ZH), cus-
seglier naziunal Ignazio Cassis (TI).
En la ps candideschan sper Fässler
anc Simonetta Sommaruga (BE) ed
Eva Herzog (BS). Jacqueline Fehr
(ZH) decida enfin ils 26 d’avust. Ils
trais candidats verds èn Geri Mül-
ler (AG), Marlies Bänziger (ZH) e
Brigit Wyss (SO).

➢ COMMENTARI E PAGINA 2 Sut quest tetg èn mo duas sutgas vacantas – era sch’i dat prest in tozzel interessents. KEYSTONE

Disturbi
dalla selvaschina

DA GIUSEP VENZIN / ANR

■ L’aura humida catscha ils bu-
lius bunamien ord la crappa ed
ils rimnaders dils bulius sca-
tschan la selvaschina ord ils
uauls. Il contrallader da bulius Eg-
mont Heisch da Cumbel sa buca se-
regudar da haver viu tontas sorts
bulius els uauls indigens sco uonn
ed el quenta vinavon cun ina bu-
na sesiun. Dacuort ha el rimnau
per in cuors da bulius 80 sorts. Ils
rimnaders da bulius tschercan
denton pil pli aunc adina il buliu
tschep ed il buliu mellen. Malgrad

ch’ils cuors da bulius purschi dal-
la Cussegliaziun da bulius Sursel-
va ein occuppai vulan ils Sursil-
vans buca saver bia d’autras sorts
ch’ein tenor il cussegliader bein
schi bunas sco ils bulius preferi.
Meins tschaffen digl onn da re-
cord pils bulius ha il guardiaselva-
schina Werner Degonda da Cum-
padials. Ei hagi uonn bia daplirs
rimnaders da bulius ch’auters
onns e la selvaschina – oravontut
las tscharvas – hagien strusch pli
spazi da viver egl uaul.

➢ PAGINA 3

Uonn creschan il bulius tut a dubel. Quei po denton buca far plascher a
tuts. Ils rimnaders inundeschan ils uauls e scatschan la selvaschina. MAD

■ (anr/fa) Avant bundant in
onn s’aveva retratg Martin Tu-
cek, il president da la Partida
dals verds grischuna. Uss ha
preschentà la suprastanza da la
partida ses nov profil. Grazia al
nov num da la partida, numna-
damain Verda, è sco che la su-
prastanza da la partida ha de-
clerà gievgia a Cuira «era repre-
schentada la pli pitschna mino-
ritad linguistica dal chantun
Grischun, il rumantsch». La

partida vegn a s’engaschar ultra
da la politica ecologica era per
temas socials. Verda ha renun-
zià d’eleger in president, ha
dentant tschernì Angelo Andina
da Tschlin sco coordinatur da la
partida. Ils ulteriurs commem-
bers en suprastanza èn Anita
Mazzetta da Cuira, Hans-Jörg
Hahn da Glion e Rolf Marugg da
Tavau.

Art abstracta
a Valchava

■ (anr/mdp) Il Museum Chasa
Jaura a Valchava expuona ingon
actualmaing ouvras abstractas
da l’artist svizzer Beat Zoderer.
Quel creescha pelplü purtrets
cun muostras geometricas,
sculpturas, collaschas ed oter
plü. Sias ouvras fascineschan
causa lur effet optic surpren-
dent a blers contempladers. In-
ge Blaschke, la curatura dal mu-
seum, es satisfatta dal numer da
visitaduors indigens ed esters
chi vegnan da tuot l’Europa e
perfin da l’Oriaint lontan per
verer la chasa e l’exposiziun.
L’exposiziun es averta fin in
october pel public interessà.

➢ PAGINA 13

Pesta ascha
en l’Engiadina

■ (rtr) En l’Engiadina Bassa èn
avieuls infectads cun la pesta
ascha. Perquai èsi vegnì decretà
uss in scumond da transportar
avieuls tranter Guarda e Susch.
La pesta ascha è in’infecziun da
bacterias che attatga las larvas
dals avieuls. Quellas smarsche-
schan alura e l’entir cuaditsch va
a frusta.


